
Seduta tas-16 ta' Novembru, 2010

Citazzjoni Numru. 781/2007

ID-DIRETTUR TAR-REGISTRU PUBBLIKU

VS

Ermelina SILOS MENDOZA u Alfred Reginald Lewis

[I-Qorti:

Rat ir-Rikors Mahluf imressaq fI-20 ta’ Lulju, 2007, li bih u
ghar-ragunijiet hemm imfissra, |-attur talab li din il-Qorti (i)
issib li z-zwieg celebrat fir-Registru Pubbliku ta’ Malta fil-5
ta’ Marzu, 2001, bejn I-imharrkin ma kienx jghodd ghaliex
dak inhar |-imharrka kienet marbuta bi zwieg§ iehor ma’
wiehed Lumen Domingo; u (ii) tordna ghalhekk it-thassir
tar-Registrazzjoni tal-Att taz-Zwieg relattiv li jgib in-numru

progressiv mija u tmienja u sittin tas-sena elfejn u wiehed
(186/2001);

Rat li I-imharrkin, ghalkemm notifikati bil-mezzi mahsuba
fil-ligi fl-artikolu 187(3) tal-Kodi¢i tal-Organizzazzjoni u
Procedura Civili, bagghu ma ressqux Twegiba fiz-Zmien
moghti lilhom mil-ligi;

Semghet ix-xhieda mressqga mill-attur;

Rat il-provi dokumentali mressqga mill-attur, fosthom kopja
awtentikata tal-atti tal-pro¢eduri mizmuma quddiem il-
Qorti tal-Magistrati bhala Qorti ta’ Gudikatura Kriminali
mitmuma bis-sentenza ta’ dik il-Qorti fl-20 ta’ Lulju, 2006;

Rat id-degriet taghha tat-2 ta’ Diéembru, 2008*, li bih
halliet il-kawza ghas-sentenza;

Rat id-degriet taghha tad-29 ta’ Ottubru, 2009, li bih u
wara talba li saritilha mill-imharkin b’rikors taghhom tas-26
ta’ Ottubru, 2009, waqgfet milli tghaddi ghall-ghoti tas-
sentenza biex tqis jekk ghandhiex thalli lill-istess imharrkin
jiggustifikaw il-kontumacja taghhom;

Semghet ix-xhieda mressga mill-imharrkin - u  s-
sottomissjonijiet tal-avukati tal-partijiet dwar jekk I-
imharrkin iggustifikawx il-kontumacja taghhom;

Rat il-provvediment moghti minnha fil-15 ta’ Dicembru,
2009%, li bih ¢ahdet it-talba tal-imharrkin biex jissanaw il-
kontumacja taghhom u tathom zmien biex iressqu Nota ta’
Sottomissjonijiet ghall-finijiet tal-artikolu 158(10) tal-
Kapitolu 12 tal-Ligijiet ta’ Malta;

Rat in-Nota ta’ Sottomissjonijiet imressqa mill-imharrkin fil-
11 ta’ Jannar, 2010°;

! Pag. 68 tal-process
2 Pagg. 100 — 4 tal-process
% Pagg. 106 — 7 tal-process

Rat in-Nota ta’ Sottomissjonijiet imressga mill-attur fil-21
ta’ Jannar, 2010%, bi twegiba ghal dik imressga mill-
imharrkin;

Rat id-degriet taghha tal-4 ta’ Marzu, 2010, li bih u fuq
talba mressqa mill-imharrkin b’rikors taghhom tat-2 ta’
Marzu, 2010, ipprovdiet li I-imharrkin iressqu kopja
awtentikata ta’ sentenza moghtija fl-1 ta’ Marzu, 2010;

Rat id-degriet taghha tat-12 ta’ Marzu, 2010, li bih u fuq
talba maghmula mill-attur b’rikors tieghu tad-9 ta’ Marzu,
2010, ¢anhdet it-talba biex il-Qorti thassar contrario imperio
d-degriet taghha tal-4 ta’ Marzu, 2010;

Semghet it-trattazzjoni ulterjuri tal-avukati tal-partijiet;
Rat I-atti kollha tal-kawza;

Rat id-degriet taghha tal-5 ta’ Mejju, 2010, li bih halliet il-
kawza ghas-sentenza,

Ikkunsidrat:

lIli din hija azzjoni biex tithassar ir-registrazzjoni ta’ Att ta’
Stat Civili. L-attur jghid li I-Att taz-Zwieg ¢elebrat bejn |-
imharrkin fir-Registru Pubblika fMalta ghandu jithassar
ghaliex kien hemm raguni — zwieg precedenti fis-sehh
min-naha tal-imharrka — li minhabba fiha dik ir-
registrazzjoni ma tiswiex;

llli I-imharrkin nagsu i jressqu t-Twegiba Mahlufa fiz-
zmien moghti lilhom mil-ligi, u naqgsu li jaghtu lill-Qorti
raguni tajpa biex thallihom jissanaw il-kontumacja
taghhom;

i I-fatti_li johordgu mill-atti tal-kawza juru li nhar il5 ta’
Marzu, 2001, l-imharrkin ikkontrattaw zwieg fis-sura civili
fir-Registru Pubbliku ta’ Malta®. L-imharrka twieldet fir-
Repubblika tal-Filippini u fMarzu tal-1981 izzewget il

* Pagg. 110 — 3 tal-process
® Dok “A”, f'pag. 4 tal-process

wiehed Lumen Domingo®. L-imharrek twieled fir-Renju
Unit u zwieg li hu kien ic¢elebra hemmhekk kien gie xolt.
L-imharrkin iltaqghu lejn il-bidu tal-2000, izda I-imharrka
kienet ilha togghod fMalta sa minn Marzu tal-1998,
m’ohtha li hija mizzewda Malti. Qabel ma I|-imharrkin
ikkuntrattaw iz-zwieg, kien twettaq il-process tat-tnidijiet’.
Meta |-imharrkin kienu talbu lill-attur biex johrog it-tnedijiet
ghaz-zwieg taghhom, I-imharrka kienet iddikjarat li ma
kinetx mizzewga u wriet cCertifikat mahrug mir-Registru
Centgali taz-Zwigijiet Filippin fDi¢embru tal-2000 f'dan is-
sens’,

llli fxi zmien matul 1-2004, I-attur kien talab lill-Pulizija
jistharrgu ¢-cirkostanzi tal-istatus tal-imharka®.
F'Novembru tal-2005, I-awtoritajiet tal-Pulizija fil-Filippini
baghtu jgharrfu lill-Pulizija fMalta li fil-fatt I-imharrka kienet
izzewget fI-1981 u li sa dak inhar dak iz-zwieg kien ghadu
jghodd. Fit-12 ta’ April tal-2006, l|-imharrka ghamlet
stqgarrija mal-Pulizija dwar i¢-cCirkostanzi marbuta mal-
grajia gabel ma dahlet fiz-zwieg mal-imharrek™®. FI-20 ta’
April, 2006, l-imharrka tressqget quddiem il-Qorti tal-
Magistrati bhala Qorti ta’ Gudikatura Kriminali mixlija bir-
reat ta’ bigamija, billi z-zwieg taghha ma’ Lumen Domingo
kien ghadu fis-sehh. L-imharrka ammettiet |-akkuza u
b’sentenza moghtija fl-20 ta’ Lulju, 2006, il-Qorti tal-
Magistrati ikkundannatha ghal piena ta’ tmintax-il (18)
xahar prigunerija sospizi ghal tliet (3) snin;

i fl-20 ta’ Lulju, 2007, infethet din il-kawza, izda fxi
zmien matul iz-zmien i din il-kawza kienet qieghda
tinstema’ nbdew proceduri formali fil-qrati tal-Filippini
ghad-dikjarazzjoni tan-nullita’ taz-zwieg tal-imharrka ma’
Lumen Domingo;

llli 1-konsiderazzjonijiet legali marbutin mat-talbiet attrici
jolqtu zewq aspetti ta’ xejra procedurali. Dwar il-fatti ma
jidhirx li hemm wisq kontestazzjoni bejn il-partijiet. FlI-

° Dok “LC2”, fpagg. 34 — 5 tal-process

” Xhieda ta’ Marthese Farrugia Turban 2.4.2008, f'pag. 46 tal-process
® Dok “MFT1”, fpag. 37 tal-process

® Xhieda tal-Ispettur Louise Calleja 2.4.2008, fpagg. 38 — 9 tal-process
Dok “LC1”, fpagy. 31A — 3 tal-process

" Dok “B”, fpagg. 5 — 6 tal-process

ewwel lok, minhabba Ii I-attur jitlob lill-Qorti biex issib li z-
zwieg kuntrattat bejn I-imharrkin ma jiswiex, din il-Qorti trid
timxi b’reqga u attenzjoni bla ma tagbez il-kompetenza
taghha li tistharreg din il-kwestjoni. Fit-tieni lok, irid isir
stharrig ukoll dwar in-natura tal-azzjoni attrici;

lIli ghal dak li jirrigwarda |-ewwel talba attri¢i I-Qorti taghraf
li dik it-talba tolqot is-siwi ta’ zwieg kuntrattat fMalta. [lI-ligi
taghna dwar is-siwi ta’ zwied hija I-Att XXXVII tal-1975
dwar iz-Zwieg*?. B’rieda espressa tal-ligi**, kazijiet li jolgtu
hiwejjeg jew ikollhom xjagsmu ma’ IAtt taz-Zwieg jaqghu
fil-kompetenza tal-Qorti Civili (Sezzjoni tal-Familja) u din
iI-Qorti tista’ tisma’ u tqis biss dawk il-kawzi li ma
jmisshomx ikunu assenjati lit-Tagsimiet |-ohrajn tal-Qorti
Civili. Ghalhekk, din il-Qorti sejra tgis din il-kawza biss
safejn is-setghat taghha ma jirfsux fuq il-kompetenza
partikolari tal-Qorti li lilha I-ligi taghti s-setgha li tisma’ u
tqis il-mertu tal-kwestjoni u kif ukoll b’harsien tal-principju
li fi kwestjonijiet dwar kompetenza ghandu jittiehed
rigward tal-oggett tat-talba introduttiva u I-fatti tal-kaz'*;

llli waqt it-trattazzjoni bil-fomm li kienet gieghda ssir mal-
gheluq tal-provi min-naha tal-attur, I-gharef difensur tal-
istess attur kienet galet li r-raguni li wasslet biex tinfetah
din il-kawza kienet |-ezistenza ta’ zwieg precedenti fis-
sehh fir-rigward tal-imharrka meta din ghaddiet biex
tikkuntratta Malta zwieg mal-imharrek. Jidher li r-raguni li
wasslet lil-attur biex iressaq |-ewwel talba tieghu hija d-
dispozizzjoni tal-artikolu 6 tal-Kapitolu 255 tal-Ligijiet ta’
Malta. Din il-fehma tohrod mill-kliem tar-raba’ premessa
tar-Rikors Mahluf innifsu. L-attur jishaq li ¢irkostanza bhal
dik u li l-istess imharrka stqarret bhala fatt, huma
ragunijiet gravi u ta’ ordni pubbliku li jwasslu tabilfors biex
l-ewwel talba tieghu tintlaga’;

[l dwar din is-sottomissjoni I-Qorti tqis li safejn l-azzjoni
attrici  hija tendenti biex titlob dikjarazzjoni jew
pronunzjament dwar is-siwi ta’ zwieg, din il-Qorti ssib i
tongos fiha I-kompetenza ratione materiae biex taghmel

12 Kap 255 tal-Ligijiet ta’ Malta

% Reg. 4(d) tal-A.L. 396 tal-2003

4 App. Inf. 12.2.2010 fil-kawza fl-ismijiet Salome Chetcuti vs Jonathan Satariano
u P.A. LFS 5.5.2010 fil-kawza fl-ismijiet Linda Jane Bannell et vs Carmel Camilleri

stharrig bhal dan u biex taghti decizjoni fuq is-siwi ta’ dak
iz-zwieg. Madankollu, jidher ukoll li I-ghan ahhari tal-
azzjoni attrici huwa dak li jikseb it-thassir tar-registrazzjoni
tal-Att ta’ Stat Civili u mhux it-thassir taz-zwieg fih innifsu.
[I-mistogsija li tqum hija, madankollu, jista’ jintlahaq I-
ahhar ghan bla ma jghaddi mill-gharbiel tal-ewwel
wiehed?;

lIli dan iwassal ght-tieni konsiderazzjoni legali, u jigifieri
X'inhi n-natura tal-procedmient mibdi mill-attur.  Fis-
sottomissjonijiet maghmulin mill-gharef difensur tal-attur
waqt l-imsemmija trattazzjoni, hija galet li din tal-lum hija
azzjoni msejsa fuq l-artikolu 253 tal-Kodiéi Civili li titkellem
dwar tiswijiet jew thassir ta’ registrazzjonijiet ta’ Atti ta’
Stat Civili maghmula fir-Registru Pubbliku. Kien fuq din il-
fehma li l-attur baga’ jishaq Ili I-kawza saret sewwa meta
tressget quddiem din il-Qorti, ladarba generalment, kawzi
dwar bidla jew thassir ta’ Atti bhal dawk jaqghu tanht il-
kompetenza ta’ din il-Qorti;

lli din il-Qorti ma tistax tkun dagshekk certa mis-
sottomissjoni tal-attur. Dan gieghda tghidu ghaliex ma
jidhirx i l-artikolu 253 tal-Kodi¢i Civili jahseb ghal
sitwazzjoni fejn id-Direttur tar-Registru Pubbliku nnifsu jrid
iressaq procedura ghall-bidla jew it-thassir ta’ Att bhal
dak. Ir-raguni ta’ din il-fehma tinsab fid-dispozizzjoni tas-
sub-artikolu (4) tal-artikolu 253 li trid li f'kull talba taht dak
l-artikolu, l-azzjoni trid issir b’Rikors Mahluf kontra d-
Direttur. M’huwiex ghalhekk koncepibbli li l-attur tallum
jiftah kawza kontrih innifsu biex jikseb I-ghan dikjarat tat-
thassir tar-registrazzjoni msemmija;

llli taht il-massima sine praevia lege non oritur actio, din il-
Qorti kien ikollha tqis jekk kemme-il darba l-attur setax
iressaq l-azzjoni tal-lum ghat-thassir tar-redistrazzjoni tal-
Att ta’ Stat Civili ghar-raguni minnu msemmija. lzda matul
is-smigh tal-kawza sehhet c¢irkostanza li, fil-fehma tal-
Qorti, kienet mhux biss wahda serja, izda wkoll wahda ta’
ordni pubbliku li ma tistax ma tqishiex bla ma tkun geghda
tirfes fuq is-sens ta’ haqq li I-kaz kollu jinbena fuqu. Din
ic-Cirkostanza nhalget bil-fatt li, matul iz-zmien li kienet
gieghda tinstema’ din il-kawza, z-zwieg ta’ I-imharrka ma’

Lumen Domingo gie dikjarat null b’sentenza moghtija fit-
23 ta’ Frar, 2010, mill-Qorti kompetenti ta’ Imus, Cavite®®.
Dik is-sentenza saret ukoll gudikat fil-paijjiz li fih inghatat®;

[lli 1-Qorti tqis li din i¢-Cirkostanza tolgot sewwa s-siwi tat-
tieni talba attrici u kif ukoll il-jeddijiet tal-imharrka Ii,
minkejja I-kontumacja taghha, titgies li halliet ix-xorti
taghha fidejn il-Qorti biex taghmel haqq ghall-kaz taghha.
[I-Qorti hija tal-fehma wkoll li dik i¢-Cirkostanza tat-thassir
taz-zwieg tal-imharrka ma’ Lumen Domingo ab initio iggib
fis-senh it-thaddim tar-regola tal-jus superveniens li, kif
inhu maghruf, firmat actionem et exceptionem u li I-bazi
taghha hija sewwasew |-ekonomija tal-gudizzju u tal-
ispejiez'’.  Hija |-fehma tal-Qorti li, bis-sahha tal-
imsemmija sentenza, tonqos ir-raguni ewlenija li fugha I-
attur isejjes it-tieni talba tieghu, u dan indipendentement
minn jekk din il-Qorti ghandhiex is-setgha |i tqis u
tistharreg lI-ewwel talba tieghu;

Ghal dawn ir-ragunijiet, il-Qorti gieghda taqta’ u tiddeciedi
I-kawza billi:

Tastjeni milli tqis |-ewwel talba minhabba li din tmur lil
hinn mis-setghat li ghandha din il-Qorti biex tiddeciedi u
taqta’ kwestjonijiet li jirrigwardaw is-siwi u n-nullita’ ta’
zwieg;

Tichad it-tieni talba attrici u ssib |li ma jezistux i¢-
c¢irkostanzi li jwasslu biex din il-Qorti tordna t-thassir tal-Att
taz-Zwieg numru 168 tas-sena 2001 dwar iz-zwieg
kuntrattat fir-registru Pubbliku ta’ Malta fil-5 ta’ Marzu,
2001, bejn Il-imharrka Ermelinda Silos Mendoza u I-
imharrek Alfred Reginald Lewis;

Tordna li I-ispejjez jibqghu bla taxxa bejn il-partijiet.

< Sentenza Finali >

* Dok “YY”, fpagg. 136 sa 143 tal-process
° Dok “XX", fpag. 135 tal-process
I App. Civ. 27.10.1958 fil-kawza fl-ismijiet Cini pro et noe vs Galea et. (Kollez. Vol: XL11.i.517) a fol. 540

